
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2023 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ԵՎ ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ  2022  ԹՎԱԿԱՆԻ ԴԵԿՏԵՄԲԵՐԻ 29-Ի N 2111-Ն ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» 
[bookmark: _GoBack]ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

Իրավական ակտի անհրաժեշտությունը. 
	Հայաստանի Հանրապետության կառավարության որոշման նախագծով նախատեսվում է ՀՀ կրթության, գիտության, մշակույթի և սպորտի նախարարության 2023 թվականի հաստատված բյուջեն ավելացնել 40,000.0 հազար դրամ գումարով oտարերկրյա պետությունների և կազմակերպությունների աջակցությամբ իրականացվող դրամաշնորհային ծրագրերի և միջոցառումների գծով: Այդ կապակցությամբ ներկայացվում է փոփոխություններ և լրացումներ կատարելու վերաբերյալ ՀՀ կառավարության համապատասխան որոշման նախագիծը:

Ընթացիկ իրավիճակը և խնդիրները.
2022թ․ դեկտեմբերի 31-ին ավարտվել է ՀՀ ԿԳՄՍՆ «Կրթական Ծրագրերի Կենտրոն» ԾԻԳ պետական հիմնարկի կողմից իրականացված Հայաստանի Հանրապետության և Եվրոպական հանձնաժողովի տրամադրած դրամաշնորհային միջոցների կառավարիչ հանդիսացող Համաշխարհային Բանկի միջև 22.09.2020թ. կնքված և 30.10.2020թ. ուժի մեջ մտած «Հայաստանում ԵՄ-ն հանուն նորարարության. Գիտության, տեխնոլոգիայի, ճարտարագիտության, մաթեմատիկայի (ԳՏՃՄ) ոլորտներում կրթության բարելավում» դրամաշնորհային փորձնական ծրագիրը (նամակ-համաձայնագիր թիվ TFOB2692):  Ծրագիրը միտված էր  նոր ստեղծված «Կրթության զարգացման և նորարարության ազգային կենտրոն»-ի (ԿԶՆԱԿ) կարողությունների հզորացմանը՝ ձևավորելով և ներդնելով դասավանդման որակի վրա ազդող մեխանիզմներ, ինչպես նաև Տավուշի մարզում ԳՏՃՄ ոլորտի առարկաների (ֆիզիկա, քիմիա, կենսաբանություն, աշխարհագրություն  և ՏՀՏ) կրթական միջավայրի բարելավմանը՝ մարզի դպրոցներին համապատասխան լաբորատոր սարքավորումներով, գույքով և նյութերով,  համակարգչային տեխնիկայով ապահովելու միջոցով: 
Դրամանորհային ծրագրի ավարտից հետո սահմանված է 4 ամիս արտոնյալ ժամանակահատված  վերջնական վճարումներն ավարտելու և ծրագրի ֆինանսական աուդիտ իրականացնելու համար։
Ծրագրի շրջանակներում Տավուշի մարզի թվով 80 դպրոցներին համաձայն 2021-2022թթ․-ին կնքված պայմանագրերի 2022թ․-ի ընթացքում տրամադրվել են ԳՏՃՄ ոլորտի առարկաների մասով անհրաժեշտ համակարգչային տեխնիկա, լաբորատոր սարքավորումներ, նյութեր և լաբորատոր գույք։
Դրամաշնորհային ծրագրի շրջանակում մատակարարված ապրանքների դիմաց առկա կրեդիտորական պարտքը՝ բաղկացած դրամաշնորհային միջոցներից և համաֆինանսավորման միջոցներից, 2022թ․ ավարտին հնարավոր է եղել մարել համաֆինանսավորման մասնաբաժինը, իսկ դրամաշնորհային միջոցների մասնաբաժինը տեխնիկական պատճառներով պայմանավորված տեղափոխվել է 2023թ․-ն։ Այն է, դրամական միջոցները Համաշխարհային Բանկից <<Կրթական ծրագրերի կենտրոն>> ԾԻԳ-ին պատկանող գանձապետական հաշվին մուտքագրվել է 2022թ․ դեկտեմբերի 30-ին՝ բանկային օրվա ավարտին և մատակարարին բանկային փոխանցումը հնարավոր չի եղել իրականացնել։
Հաշվի առնելով այն հանգամանքը, որ ծրագիրը ավարտվում էր 2022թ․-ին և բոլոր կապիտալ բնույթի վճարումները նախատեսվում էին ավարտել 2022թ․-ին, 2023թ-ի բյուջեում կապիտալ ծախսերի մասով միջոցառում նախատեսված չէ։ Ուստի մատակարարին դրամաշնորհային միջոցներից վերջնական վճարումը կատարելու նպատակով անհրաժեշտություն է առաջացել «Հայաստանի Հանրապետության 2023 թվականի պետական բյուջեի մասին» օրենքում և Հայաստանի Հանրապետության կառավարության 2022 թվականի դեկտեմբերի 29-ի N 2111-Ն որոշման մեջ փոփոխություններ և լրացումներ կատարելու՝ «1192. Կրթության որակի պահովում» ծրագրում ավելացնելով 32003 միջոցառռւմը՝ 40,000․00 հազար ՀՀ դրամ գումարի չափով։  Բացի այդ,  ՀՀ կառավարության որոշման նախագծում արդյունքային չափորոշիչներ սահմանելու անհրաժեշտություն չկա՝ դրանք  2022թ․-ի բյուջեում ներառված և  արդեն կատարված լինելու հանգամանքով։

	  Կարգավորման նպատակը և բնույթը. 	
Նախագծի նպատակն է «Հայաստանում ԵՄ-ն հանուն նորարարության. Գիտության, տեխնոլոգիայի, ճարտարագիտության, մաթեմատիկայի (ԳՏՃՄ) ոլորտներում կրթության բարելավում» դրամաշնորհային փորձնական ծրագրի շրջանակներում առաջացած կրեդիտորական պարքի մարման ապահովումը։ Այդ նպատակով անհրաժեշտ է ՀՀ 2023 թվականի պետական բյուջեի մասին» օրենքում և ՀՀ կառավարության 2022թ․դեկտեմբերի 29-ի N 2111-Ն որոշման մեջ «1192. Կրթության որակի պահովում» ծրագրի շրջանակում ավելացնել «32003» միջոցառումը՝ առաջին եռամսյակի, առաջին կիսամյակի, ինն ամսվա և տարվա ցուցանիշները ներկայացնելով 40,000․0 հազար ՀՀ դրամով՝ դրամաշնորհային միջոցների մասով։

 Նախագծի մշակման գործընթացում ներգրավված ինստիտուտները և անձիք. 
Նախագիծը մշակվել է ՀՀ Կրթության, գիտության, մշակույթի և սպորտի նախարարության կողմից: 

Իրավական ակտի կիրառման դեպքում ակնկալվող արդյունքը.
Նախագծի ընդունման արդյունքում կընձեռնվի հնարավորություն ամբողջությամբ մարել «Հայաստանում ԵՄ-ն հանուն նորարարության. Գիտության, տեխնոլոգիայի, ճարտարագիտության, մաթեմատիկայի (ԳՏՃՄ) ոլորտներում կրթության բարելավում» դրամաշնորհային փորձնական ծրագրի շրջանակներում առաջացած կրեդիտորական պարտքը։ 

Իրավական ակտի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման անհրաժեշտություն.
««Հայաստանի Հանրապետության 2023 թվականի պետական բյուջեի մասին» օրենքում վերաբաշխում, Հայաստանի Հանրապետության կառավարության 2023 թվականի դեկտեմբերի 29-ի N 2111-Ն որոշման մեջ  փոփոխություններ և լրացումներ կատարելու մասին» Հայաստանի Հանրապետության կառավարության որոշման ընդունման կապակցությամբ Հայաստանի Հանրապետության պետական կամ տեղական ինքնակառավարման մարմնի բյուջեում եկամուտների ավելացում կամ նվազեցում չի առաջանում, իսկ ծախսերն ավելանում են 40,000.0 հազար դրամով:
Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.
Նախագծի անհրաժեշտությունը բխում է սոսկ դրամաշնորհային փորձնական ծրագրի շրջանակներում առաջացած կրեդիտորական պարքի մարման ապահովմամբ, իսկ նշված ծրագիրը համահունչ է Հայաստանի Հանրապետության կառավարության 2021-2026 թվականների ծրագրի (ՀՀ կառավարության` 18.08.2021թ. թիվ 1363–Ա որոշում) 4-րդ  բաժնի («Մարդկային կապիտալի զարգացում») 4.3 կետով («Կրթություն») ամրագրված դրույթին, որով նախատեսվում է «մինչև 2026 թվականը հանրապետության բոլոր 1400 դպրոցներում ստեղծել ժամանակակից բնագիտական և ինժեներական լաբորատորիաներ՝ էապես բարելավելով կրթության որակը»։

Իրավական ակտի ընդունման կապակցությամբ այլ նորմատիվ իրավական ակտերի ընդունման անհրաժեշտություն.
1. Այլ իրավական ակտերում փոփոխությունների և/կամ լրացումների անհրաժեշտությունը.
Չի առաջացնում:
2. Միջազգային պայմանագրերով ստանձնած պարտավորությունների հետ համապատասխանությունը.
Համապատասխանում է:
Այլ տեղեկություններ.
       Չկան:


